
Risikosamfunnet

Poeng:10
Tilgang: For studentar ved studiet i Samfunnstryggleik 

Mål: Gje ei innføring i emna risikosamfunnet, planlegging og leiing av tryggleik, som utgjer hovudinnhaldet i studiet. Emnet skal gje teoretisk innføring og praktisk erfaring i planmessige vurderingar og i utarbeiding av planforslag med utgangspunkt i sider knyta til risiko og tryggleik. 

Innhald: Me vil i studiet ta utgangspunkt i samfunnsfagleg teori om risikosamfunnet. Me vil vidare gje ei innføring i teori som syner korleis ulike karaktertrekk ved risikokjelda verkar på opplevd risiko og kva for mål som leggast til grunn for vurdering av akseptabel risiko. Innanfor planlegginga vil me setta fokus på planlegging generelt. Studentane vil få ei innføring i ulike teoriar i og om planlegging, med særleg vekt på dialog, medverknad og makt. Me vil gje kunnskap om lover og reglar som planlegginga bygger på, om planlegginga og planleggjaren sine roller, om kva verde den fysiske planlegginga har som prosess og som produkt for dei organa som planlegger og som styrer. Me vil gje kjennskap og innføring i ulike planformer – og legge særleg vekt på kommuneplanlegginga. Me vil vidare setta fokus på omgrepet "berekraftig utvikling" og me vil studera analysar av risiko- og sårbarheit (ROS) i kommuneplanlegginga Innanfor sikkerheitsleiing vil me gje ei innføring i teoriar som syner ansvaret for leiing, og oppgåver innanfor organisasjon og leiing som er knytte til å fastsette og iverksette ulykkes- og skadehindrande arbeid. Me vil gje ei innføring i metodar innan fagområdet organisasjon og leiing som har som meining å redusere risiko og fremja tryggleiken i offentlege og private verksemder, bl.a. helse- miljø og sikkerheit (HMS), internkontroll (IK) og kvalitetsleiing (KL). Me vil fokusere på leiing og samarbeid i tilknyting til gjennomføringa av prinsippa i Totalforsvaret. 

Undervisning i haustsemesteret: Forelesingar. Kollokvium. Prosjektarbeid i grupper med vegleiing. Studentane skal gjennomføre prosjektarbeidar i grupper med rettleiing. Prosjektarbeidet er obligatorisk. 

Pensum: Sjå eige skjema 

Evaluering: Karakterar. Presentasjon av prosjektarbeidet og munnleg eksamen. Ved særskilte tilfeller kan det bli arrangert skriftlig eksamen. Det blir gitt karakter både på prosjektarbeidet og på munnleg eksamen som kvar tel 50% ved karakterfastsettinga. 

Hjelpemiddel til eksamen: Ingen 

Fagleg ansvarleg: TN/BA + ØKS/KS 

